HYSBYSIAD I’R CYHOEDD
CYNGOR SIR PENFRO
GORCHYMYN SIR PENFRO (HEOL-Y-FARCHNAD, TREFDRAETH)          (MARCHNAD NADOLIG) 
(CAU FFYRDD DROS DRO) 2025
______________________________________________________________________________

Rhoddir HYSBYSIAD drwy hyn y bydd Cyngor Sir Penfro yn gwneud Gorchymyn o dan Adran 21 o Ddeddf Cyfrifoldebau Heddluoedd Trefol 1847 i atal rhwystr ac ati.
GAN Y BYDD ar adegau penodol ar ddydd Sadwrn, 13 Rhagfyr 2025, oherwydd dathliadau’r Farchnad Nadolig, Heol-y-Farchnad, Trefdraeth yn llawn ac yn agored i gael ei rhwystro. 
Mae Cyngor Sir Penfro yn unol â’r pwerau a roddwyd gan Adran 21 o Ddeddf Cyfrifoldebau Heddluoedd Trefol 1847 TRWY HYN YN GORCHYMYN A CHYFARWYDDO, er mwyn atal rhwystr yn y Stryd dan sylw yn ystod y dyddiad a’r amser a nodir, y cedwir at y rheoliadau a ganlyn:-

1.	Yn ddarostyngedig i'r darpariaethau hynny a gynhwysir yn erthyglau 2 a 3, bydd Heol-y-Farchnad, Trefdraeth o'i chyffordd â ffordd yr A487(T) rhwng Abergwaun ac Aberteifi tua'r de i'w chyffordd â Heol y Bont Uchaf ar gau i bob traffig cerbydol gan gynnwys beiciau pedal ddydd Sadwrn, 13 Rhagfyr 2025, rhwng 13:00hrs ac 23:00hrs.

2.	Ni fydd dim byd yn erthygl 1 yn gymwys i unrhyw gerbyd a ddefnyddir gan y gwasanaethau brys, mynediad i breswylwyr pan fo’n ymarferol, neu’r cerbydau hynny sy’n cael eu defnyddio mewn cysylltiad â’r digwyddiad.

3. Ni fydd dim byd yn erthygl 1 yn gymwys i unrhyw beth a wneir gyda chaniatâd neu o dan gyfarwyddyd Swyddog Heddlu neu Weithiwr Rheoli Traffig cymwys. 

